
– Azərbaycan Prezidenti İlham 
Əliyevin dəmir yolunun yenilənməsi 
ilə bağlı qarşıya qoyduğu vəzifələr 
“Azərbaycan Dəmir Yolları” 
Qapalı Səhmdar Cəmiyyətinin 
(QSC) sədri Cavid Qurbanovun 
bu quruma rəhbər təyin olunma-
sından ötən dövr ərzində yüksək 
keyfiyyətlə yerinə yetirilir. Enerji 
təchizatının sabit cərəyandan 
dəyişən cərəyana keçirilməsi, yol 
təsərrüfatının sağlamlaşdırılma-
sı, lokomotiv və vaqon parkının 
yenilənməsi və digər mühüm 
tədbirlər beynəlxalq standartlara 
uyğun icra edilir. Yük daşımalarına 
olan tələbatın ödənilməsi, xidmət 
səviyyəsinin müasir tələblərə 
çatdırılması, əlavə yüklərin cəlbi, 
habelə daşınan yüklərin mənzil 
başına təhlükəsiz və vaxtında 
çatdırılması üçün müasir texniki 
vasitələrin müasirləşdirilməsi uğurla 
gerçəkləşdirilir. 

Fikrimin təsdiqi üçün diqqəti 
konkret misallara yönəltmək 
istərdim. Belə ki, son illərdə QSC-
nin inzibati binasında müasir stan-
dartlar səviyyəsində əsaslı təmir 
işləri həyata keçirilib. Ölkə rəhbəri 
İlham Əliyevin tapşırığı əsasında 
“ASAN xidmət” mərkəzlərinin yara-
dılmadığı regionlarda vətəndaşların 
dövlət xidmətləri ilə təmin edilməsi 
üçün müasir texniki avadanlıqla 
təchiz olunan səyyar “ASAN qatar” 
konsepsiyası reallaşdırılıb. Bakı 
vaqon deposunda “ASAN qatar” 
sisteminin tətbiqi ilə bağlı xüsusi 
vaqonlar hazırlanıb. 

Azərbaycanda yükdaşımanın 
səmərəli və keyfiyyətli olması 

üçün dəmir yolu xətlərinin yenidən 
qurulmasına, habelə onun saz 
vəziyyətdə saxlanılmasına mü-
hüm önəm verilir. Prezident 
İlham Əliyevin 8 mart 2018-ci il 
tarixli “Bakı şəhərətrafı dəmir yolu 
xəttinin layihə-smeta sənədlərinin 
hazırlanması, əsaslı təmiri və 
tikintisi ilə bağlı tədbirlər haqqında” 
sərəncam imzalaması da bunun 
bariz ifadəsidir. “Azərbaycan Dəmir 
Yolları” QSC rəhbərliyi hazırda 
həmin sərəncama əsasən, dəmir 
yolları xəttinin əsaslı təmir olunma-
sını diqqət mərkəzində saxlayır, 
paytaxtətrafı dəmir yolu xəttinin 
elektrik təchizatı sisteminin əsaslı 
təmir edilməsini reallaşdırır. 

Xatırladım ki, artıq xeyli vaxtdır 
ki, Abşeron yarımadasında möv-
cud dəmir yolu xətlərinin yenidən 
qurulması və dəmir yolu şəbəkəsinin 
təkmilləşdirilməsi, mövcud dəmir 
yolu xətlərinin reabilitasiyası 
və bərpası, elektrik təchizatı, 
rabitə, eyni zamanda, işarəvermə 
şəbəkəsinin əsaslı təmiri, yol 
kənarlarının mühafizə çəpəri ilə bağ-
lanması, bəzi dəmir yolu keçidlərinin 
müxtəlif səviyyəli keçidlərlə 
əvəzlənməsi, stansiya binalarının 
yenidən qurulmasına başlanılıb. 

Yeri gəlmişkən, son aylar 
ərzində Bakı-Sumqayıt-Bakı dairəvi 
yolunda elektrik təchizatı sistemi-
nin əsaslı təmiri ilə bağlı bir sıra 
tədbirlər həyata keçirilib. Böyük 
Şor stansiyasının kontakt şəbəkəsi 
yenidən qurularaq əsaslı təmir 
olunub. İyirmi səkkiz ədəd dəmir-
beton dayaq yenisi ilə əvəzlənib 
və kontakt şəbəkəsi həmin dayaq-

lara köçürülüb. Bununla yanaşı, 
uzunluğu 30 metr olan 4 ədəd rigel 
quraşdırılıb və kontakt şəbəkəsi 
bu rigellərin üzərinə köçürülərək 
nizamlanıb. Hazırda stansiyada 
işlər davam etdirilir.

Mayın 21-də dövlətimizin baş-
çısı Sabunçu dəmir yolu vağzalı 
kompleksinin açılışında iştirak edib, 
yeni inşa edilən Bakı sərnişin – Sa-
bunçu dəmir yolu xətti üzrə görülən 
işlərlə tanış olub.

Qeyd edim ki, Prezidentin 22 
yanvar 2018-ci il tarixli sərəncamına 

əsasən, Bakı sərnişin-Sabunçu 
dəmir yolu yenidən inşa olunub. 
Layihənin tərkib hissəsi olan Sa-
bunçu dəmir yolu vağzalı tamamilə 
yenidən qurulub. 

Bu marşrut üzrə dəmir yolu 
xəttinin uzunluğu bir istiqamət üzrə 
13,5 kilometrdir. Bakı sərnişin - 
Sabunçu dəmir yolu xətti üzərindəki 
Bakıxanov, Koroğlu, Keşlə və 
Nərimanov dayanacaqları tamamilə 
müasirləşdirilib. 

Bütün bunlar son illərdə 
ölkəmizdə nəqliyyat infrastruktu-
runun davamlı inkişafı üzrə dövlət 
siyasətinin tərkib hissəsidir. Bu gün 
Azərbaycanda dəmir yolu infrast-
rukturunun yenilənməsi, beynəlxalq 
standartlara uyğunlaşdırılması 
Prezident İlham Əliyevin həyata ke-
çirdiyi məqsədyönlü iqtisadi inkişaf 
strategiyasının məntiqi nəticəsidir. 
Bu strategiya Azərbaycanı Qərb ilə 
Şərq, Şimal ilə Cənub arasında ən 
mühüm nəqliyyat qovşağına çevirir.

Hazırda respublikanın digər 
dəmir yolu mənzillərində də əsaslı 
təmir işləri reallaşdırılır, kon-
takt şəbəkələr yenidən qurulur, 
yoldəyişən qurğular quraşdırılır.

Son vaxtlar dəmir yolunda ən 
müasir standartlara cavab verən 
texnologiyaların tətbiq olunması 
dövrü başlayıb. Enerji təchizatının 

sabit cərəyandan dəyişən cərəyana 
keçirilməsi, işarəvermə və rabitə 
sisteminin, lokomotiv və vaqon 
parklarının müasirləşdirilməsi 
üzrə avadanlıqların alınması və 
s. sahələrin beynəlxalq tələblər 
səviyyəsinə çatdırılması üzrə 
bir sıra mühüm layihələr həyata 
keçirilib.

İsveçrənin “Stadler Rail Gro-
up” şirkətindən “KİSS” markalı 
ikimərtəbəli elektrik qatarları 2015-
ci il sentyabr ayının 12-də Bakı-

Sumqayıt marşrutu ilə hərəkətə 
buraxılıb və qatarın yolasalma 
mərasimində cənab İlham Əliyev 
iştirak edib.

“Azərbaycan Dəmir Yolları”nda 
polad magistralların yeniləşməsi 
də diqqət mərkəzində saxlanılıb. 
Bakı-Böyük Kəsik, Bakı-Sumqa-
yıt, Bakı-Sumqayıt-dairəvi, Cənub 
istiqamətlərində təxminən 1700 
kilometr əsaslı təmir işləri görülüb. 
Əlbəttə ki, bunlar görülən işlərin 
hələ tam siyahısı deyil. Belə ki, 
dəmir yolunda islahatlar prosesi 
davam etməkdədir.

Gələn ilin ikinci yarısından 
sərnişinlər Bakı-Qəbələ sürət qa-
tarından da istifadə edə biləcəklər. 
Artıq bu istiqamətdə intensiv iş 
gedir. Ləki stansiyasından başlaya-
raq 45 kilometrlik yolun yarısı artıq 

çəkilib. İlin sonuna torpaq yatağı 
işləri də tam başa çatdırılacaq. 
Sərnişinlər Qəbələyə 2,5-3 saata 
rahat və hər bir şəraiti olan vaqon-
larla gedə biləcəklər.

Onu da vurğulayım ki, res-
publikamız beynəlxalq nəqliyyat 
dəhlizlərinin formalaşması 
prosesində də fəal iştirak edir. 
Belə ki, 2017-ci il oktyabrın 30-da 
istifadəyə verilən Bakı-Tbilisi-
Qars (BTQ) dəmir yolu çox böyük 
əhəmiyyət daşıyır, çünki Asiya və 

Avropanı Azərbaycan və digər 
tranzit ölkələr vasitəsilə ən qısa 
marşrutla birləşdirir. Bu yolla yüklər 
artıq daşınır və yükdaşımaların 
həcmi getdikcə artacaq. 

Yeri gəlmişkən, keçən il dəmir 
yolu nəqliyyatı ilə 287 min ton yük 
daşınıb, 2017-ci ildə isə bu rəqəm 
27 min ton olub. Cari il isə dəmir 
yolu xətti ilə 600 min tondan çox 
yük daşınması planlaşdırılır.

Xatırladım ki, Azərbaycanın 
və Gürcüstanın paytaxtlarını 
Türkiyənin qədim Qars şəhəri 
ilə birləşdirən və uzunluğu 826 
kilometr olan BTQ dəmir yolu 
cari ildə yeni marşrut da təqdim 
edəcək. Başqa sözlə, bu marşrutla 
Bakı, habelə Türkiyənin Ankara və 
İstanbul şəhərləri arasında sərnişin 
daşınmasına başlanılacaq. 

Asiya ilə Avropanı birləşdirən və 
Avrasiya məkanı üçün yeni yüksəliş 
layihəsi olan Bakı-Tbilisi-Qars 
dəmir yolu xətti Prezident İlham 
Əliyevin siyasi iradəsi sayəsində 
reallığa çevrilib. Qonşu Türkiyə 
və Gürcüstanla sıx əməkdaşlığın 
nəticəsi olan Bakı-Tbilisi-Qars 
layihəsi ölkələrimiz arasındakı 
əlaqələrin strateji təzahürünü 
də nümayiş etdirir. Bu yolla artıq 
yüklərin daşınması uğurla həyata 
keçirilir. Bununla da çox mühüm 

transmilli neft-qaz kəmərlərinə ma-
lik Azərbaycan bu strateji layihənin 
reallaşması ilə özünün nəinki 
regionda, bütünlükdə Avrasiya 
qitəsindəki əhəmiyyətini artırıb. 
Bakı-Tbilisi-Qars dəmir yolu xəttinin 
işə düşməsi Azərbaycanın dövlət 
müstəqilliyinin gücləndirilməsində, 
iqtisadi qüdrətinin artırılmasında 
yeni mühüm strateji amilə çevrilib 
və regionda sabitliyə, xalqlarımızın 
daha da yaxınlaşmasına və iqtisadi 
inkişafa böyük töhfədir.

Azərbaycanın hazırda önəm ver-
diyi layihələrdən biri də Şimal-Cənub 
Beynəlxalq Nəqliyyat Dəhlizidir. 
Bu layihənin icrası çərçivəsində 
Azərbaycan tərəfi öz üzərinə düşən 
vəzifələri yerinə yetirib. Artıq Astara 
stansiyasından İran İslam Respubli-
kası dövlət sərhədinə qədər birxətli 

8,3 kilometr dəmir yolunun çəkilişi 
və Astara çayı üzərindəki dəmir 
yolu körpüsünün tikintisi yekunlaşıb, 
sınaq qatarı sərhədi yeni tikilmiş 
körpü vasitəsilə keçib. 

Şimal-Cənub Beynəlxalq 
Nəqliyyat Dəhlizi tam gücü ilə 
fəaliyyətə başladıqdan sonra 
Avropa ölkələrinin, Rusiyanın, Orta 
Asiya və Qafqaz regionlarının Fars 
körfəzi və Hindistana çıxışına, 
Xəzəryanı ölkələrin Qara dəniz 
limanları ilə ticarət əlaqələrinin 
intensivləşdirilməsinə şərait ya-
radacaq. Bu beynəlxalq nəqliyyat 
dəhlizinin digər marşrutlarla 
müqayisədə əsas üstünlüyü tranzit 
məsafəsinin və tranzit vaxtının iki-
üç dəfə az olmasıdır. 

Cənub-Qərb Nəqliyyat 
Dəhlizinin fəaliyyətə başlaması 
istiqamətində görülən işlər də 
təqdirəlayiqdir. Bu dəhliz İran, 
Azərbaycan, Gürcüstan, Ukrayna 
vasitəsilə Hindistandan Avropa-
ya və əks istiqamətdə yüklərin 
daşınmasında vaxt itkisini xeyli 
azaldır. İlkin hesablamalara görə, 
adıçəkilən dəhliz üzrə yükdaşıma-
ları 7 gün ərzində həyata keçirmək 
mümkün olacaqdır.

“Azərbaycan Dəmir Yolları” 
QSC-nin rəhbərliyi dəmiryolçuların 
sosial-iqtisadi problemlərinin 
həllini də öz fəaliyyətinin əsas 
istiqamətlərindən biri hesab 
edir. İşçilərin sosial müdafiəsinin 
gücləndirilməsi, sağlamlıqları-
nın qorunması daim nəzarətdə 
saxlanılır. Mütəmadi olaraq onların 
şikayət və ərizələrinə baxılması, 
problemlərinin həlli yolları müzakirə 
edilir, mövcud problemlərin aradan 
qaldırılması üçün tədbirlər görülür. 
Dəmiryolçuların yeni mənzillərlə 
təmin edilməsi ənənəsi uğurla 
həyata keçirilir.

Sonda fikrimi yekunlaşdırıb 
deyə bilərəm ki, bu gün xalqı-
mız cənab İlham Əliyevin müdrik 
rəhbərliyi ilə öz dövlətinə inam 
nümayiş etdirərək, ölkənin iqtisa-
di və müdafiə qüdrətini artırmaq 
üçün fədakarlıqla çalışır. Bu isə o 
deməkdir ki, Azərbaycan bundan 
sonrakı illərdə də öz uğurlu, dina-
mik inkişaf yolunu qətiyyətlə davam 
etdirəcək.

Vaqif BAYRAMOV, 
“Xalq qəzeti”

Bu gün Azərbaycanın so-
sial-iqtisadi həyatının bütün 
sahələrində olduğu kimi, 
nəqliyyat sektorunda da 
irihəcmli layihələr reallaşdırı-
lır, respublikamız beynəlxalq 
nəqliyyat dəhlizlərinin formalaş-
ması prosesində fəal iştirak edir, 
eləcə də ölkənin tranzit potensi-
alının artırılması istiqamətində 
mühüm addımlar atılır. Bütün 
bunlar barədə Bakı yük stan-
siyası rəisinin müavini Vaqif 
Əliyev söhbət zamanı dedi: Dəmir yolunun inkişafında  

yeni mərhələ

Xəbər agentlikləri informasiya istehsalı ilə bağlı 
texnologiyalar sahəsində necə əməkdaşlıq edirlər

 � Bu gün jurnalistikanın üzləşdiyi 
problemləri görmək üçün heç də informasiya 
sahəsində çalışmaq vacib deyil. Bütün dünyada 
fəaliyyət göstərən media qurumları auditoriyanın 
marağını cəlb etmək və qoruyub saxlamaq üçün 
mübarizə aparır, naşirləri və yayım şirkətlərini, 
yeni texnikaları və gəlir gətirən strategiyaları 
cəlb etməyə çalışırlar. Bu çətin sahədə ən azı 
bir işıqlı nöqtə görünür ki, bu da informasiya 
istehsalı ilə məşğul olan qurumların daha çox 
əməkdaşlıq etməsidir.

Bu fikirlər Asiya və Sakit 
Okean Ölkələri İnformasi-
ya Agentlikləri Təşkilatının 
(OANA) İcraiyyə Komitəsinin 
Vyetnamın Hanoy şəhərində 
keçirilmiş 44-cü iclasında 
“Superdesk” proqramını təqdim 
edən “Sourcefabric” şirkətinin 
saytında yerləşdirilmiş 
məlumatda yer alıb. 

Məlumatda deyilir ki, “Ko-
operativ jurnalistika” erasına 
mühüm töhfələrdən biri də 
OANA İcraiyyə Komitəsinin 
aprelin 18-20-də Hanoy 
şəhərində keçirilmiş bu tədbiri 
oldu. Tədbirin əsas iştirakçı-
larından biri də “Sourcefabric” 
şirkəti idi. OANA İcraiyyə 
Komitəsinin AZƏRTAC-ın 
sədrliyi və Vyetnam Xəbər 
Agentliyinin evsahibliyi ilə 
keçirilən 44-cü iclasının 
gündəliyində feyk xəbərlərə 
qarşı mübarizə və mediaya 

etibarın bərpa olunması kimi 
mövzular dururdu. 

Həmin iclas zamanı inno-
vasiya və texnologiyanın rolu 
mövzusunun müzakirəsinə 
geniş yer verilmişdi. 
“Sourcefabric”in layihə üzrə 
meneceri Karel Petrak və 
biznesin inkişafı üzrə meneceri 
Renat İş iclasdakı çıxışların-
da bildirdilər ki, əgər media 
qurumlarının fəaliyyətinin 
təkmilləşdirilməsindən söhbət 
gedirsə, burada əməkdaşlıq 
vacib şərtlərdən biridir. Çıxış-
larda qeyd edildi ki, OANA-nın 
üzvləri də daxil olmaqla, bir çox 
media qurumlarının üzləşdiyi 
ən böyük problemlərdən biri 
də yanlış məlumatlandırma və 
onunla mübarizədə texnologi-
yadan necə istifadə edilməsi 
məsələsidir. 

OANA-nın prezidenti, 
AZƏRTAC-ın İdarə Heyətinin 

sədri Aslan Aslanov iclasdakı 
çıxışında deyib ki, təşkilatın 
İcraiyyə Komitəsinin tədbirləri 
xəbər agentliklərinin qarşılaş-
dığı problemlərin müzakirə 
edilməsi baxımından yaxşı 
platformadır. OANA-nın prezi-
denti “Sourcefabric” şirkətinin 
Asiya və Sakit Okean Ölkələri 
İnformasiya Agentlikləri 
Təşkilatının son iclasların-
da iştirak edərək proqram 
təminatlarının rəqəmsal dövrdə 
informasiya agentliklərinin 
fəaliyyət səmərəliliyinin artırıl-

masına necə təsir etdiyinə ay-
dınlıq gətirməsinin təqdirəlayiq 
olduğunu deyib. 

İnformasiyada OANA-nın 
yaranma tarixi və fəaliyyəti 
haqqında da məlumat ve-
rilir. Bildirilir ki, 1961-ci ildə 
UNESCO-nun himayəsi ilə 
yaradılan OANA 35 ölkənin 
44 agentliyini öz ətrafında 
birləşdirir. AZƏRTAC 2016-cı 
ildən bu təşkilata sədrlik edir.

AZƏRTAC

Köçkünlük illərində Bakının 
Yasamal rayonu ərazisində 
fəaliyyətini davam etdirən 
məktəbin dəhlizlərində rayon 
musiqiçilərinin təşkil etdiyi 
çal-çağır, Rəsm Qalereyası-
nın təqdim etdiyi ekspozisiya 
Milli Məclisin deputatların-
da, jurnalistika alimlərində, 
media təmsilçilərində və digər 
qonaqlarda şuşalıların bu gün 
də Azərbaycan mədəniyyətini 
zənginləşdirən sənətçilər ye-
tirdiyi barədə yetərli təəssürat 
yaradıb. Şuşa Dövlət Musiqili 
Dram Teatrının aktyorlarının 
ifasında ədəbi-bədii kompo-
zisiya və Emin Məmmədlinin 
ifasında “Ey Vətən” mahnısı 
böyük maraqla qarşılanıb.

Yubiley məclisini giriş sözü 
ilə açan Şuşa Rayon İcra 
Hakimiyyəti başçısının müavini 
Vüsalə Fətəliyeva Əhməd bəy 
Ağaoğlunun Şuşanın çoxsay-
lı dahi yetirmələri arasında 
öncül şəxsiyyətlərdən oldu-
ğunu vurğulayıb, şuşalıların 
görkəmli hüquqşünas, publi-

sist, tənqidçi və şərqşünas alim 
olmuş həmyerliləri ilə həmişə 
öyündüklərini vurğulayıb. 

BDU mətbuat tarixi kafed-
rasının professoru Nəsiman 
Yaqublu ölməz yubilyarın 
şanlı ömür yolu və mübarizə 
hədəfləri barədə məruzə ilə 
çıxış edərək bildirib ki, böyük 
türkoloq və istiqlal mücahidi 
olmuş Əhməd bəy Ağaoğlunun 
ölməz amalı və nurlu əməlləri 
milli ideallarda yaşayır.

Dövlət İdarəçilik Aka-
demiyasının professoru 
Elçin Əhmədov, Azərbaycan 
Mətbuat Şurasının sədri 
Əflatun Amaşov, Qaçqınla-
rın və Məcburi Köçkünlərin 
İşləri üzrə Dövlət Komitəsinin 
sədri Rövşən Rzayev, BDU-
nun jurnalistika fakültəsinin 
kafedra müdirləri – profes-

sorlar Cahangir Məmmədli 
və Allahverdi Məmmədli, 
professorları Qulu Məhərrəmli 
və Alxan Məmmədli, dosenti 
Aygün Əzimova, doktorantı 
Ruxsarə Məmmədova Əhməd 
bəy Ağaoğlunun dövlətçilik və 
jurnalistika tariximizdə san-
ballı xidmətlərindən söz açıb, 
onun zəngin və dəyərli irsinin 
layiqincə araşdırılması və çağ-
daş nəsillərə çatdırılması ilə 
bağlı zəruri işlərdən danışıblar. 

Şuşa Rayon İcra 
Hakimiyyətinin başçısı 
Bayram Səfərov görkəmli 
həmyerlilərinin ömür və 
mübarizə yollarının rayonda 
yeni nəsillərin təlim-tərbiyəsi 
üçün örnək olduğunu vur-
ğulayıb, məcburi köçkünlük 
şəraitində rayonun mövcudlu-
ğunu davam etdirən şuşalıların 

yurd həsrətindən və doğma 
yerlərə qayıtmaq arzularının bir 
an da azalmadığından danışıb.

Əhməd bəy Ağaoğlu 
nəslinin nümayəndəsi, Təhsil 
Nazirliyinin əməkdaşı Rövşən 
Ağayev amal və əməlləri ilə 
təkcə bir ailəni, şəhəri, ölkəni 
deyil, bütün Türk dünyasını 
şərəfləndirmiş nəsildaşının 
xatirəsinə göstərilən yüksək 
ehtirama görə minnətdarlığını 
bildirib. 

Mərasim Bülbülcan adına 
Şuşa musiqi məktəbinin 
müəllimləri Siyavuş Mehdiyev 
və Xəyalə Əliyevanın ifasında 
yanıqlı “Qarabağ şikəstəsi”nın 
sədaları altında sona yetib.

Tahir AYDINOĞLU,  
“Xalq qəzeti”

ƏHMƏD BƏY AĞAOĞLU – 150

Böyük türkoloq və istiqlal mücahidi Əhməd 
bəy Ağaoğlunun anadan olmasının 150 illiyi 
münasibətilə Şuşa Rayon İcra Hakimiyyətinin, 

Azərbaycan Mətbuat Şurasının və Bakı Dövlət 
Universiteti jurnalistika fakültəsinin birgə 
təşkilatçılığı ilə ölməz məfkurə sahibinin yetirməsi 
olduğu təhsil ocağının varisi Şuşa şəhər 1 nömrəli 
tam orta məktəbdə təntənəli yubiley mərasimi 
keçirilib. 

Böyük istiqlal mücahidinin 
amalı milli ideallarda yaşayır

Bölməsinin sədri, akademik Fuad Əliyev 
açaraq qədim və orta əsrlər Azərbaycan 
ədəbiyyatının tədqiqi, klassik irsin nəşri, 
şifahi xalq yaradıcılığı və orta əsrlər ədəbi 

əlaqələrinin öyrənilməsi sahəsində böyük 
xidmətlər göstərmiş Həmid Araslının çoxşaxəli 
yaradıcılığı haqqında məlumat verib.

Şəhər icra hakimiyyəti başçısının 
müavini Vəfa Abbasova ölkə rəhbərinin 

ədəbiyyata və mədəniyyətə göstərdiyi 
daimi diqqət və qayğıdan danışıb, görkəmli 
ədəbiyyatşünas alim, akademik, Əməkdar 
elm xadimi Həmid Araslının 110 illiyinin 
qeyd edilməsi haqqında sərəncamı bu 

qayğının təzahürü kimi dəyərləndirib.
Çıxışlarda Həmid Araslının elmi irsi, 

yaradıcılığında tarix və tarixilik, Azərbaycan 
ədəbiyyatının tədrisindəki rolu və Nizami 
Gəncəviyə həsr etdiyi “Şairin həyatı” kitabı 

haqqında məruzələr dinlənilmiş, Azərbaycan 
folklorşünaslığına verdiyi töhfələr, xüsusilə, 
aşıq yaradıcılığının tədqiqi ilə bağlı xidmətləri 
qeyd edilib, xatirələr söylənib. H.Araslının ilk 
dəfə olaraq “Kitabi-Dədə Qorqud” dastanın 
tədqiqi və nəşri, Azərbaycan folklorşünaslığı-
nın araşdırılmasında rolu, Füzulinin yaradıcılı-
ğının tədqiqatçısı və Nəsimi irsinin ilk araşdır-
maçısı kimi xidmətlərindən söhbət açılıb. 

Nizami Gəncəvi adına Ədəbiyyat Muzeyi-
nin yaradılmasının da onun adı ilə bağlı olduğu 
vurğulanıb. Görkəmli alimin Şərq xalqlarının 
ədəbi irsinə göstərdiyi maraq, Şərq şairləri Fir-
dovsi, Cami, Hafiz, xüsusilə, böyük özbək şairi 
Əlişir Nəvai irsinin tədqiqi ilə bağlı məsələlər 
də diqqət mərkəzində olub.

Qeyd edilib ki, Həmid Araslı təkcə 
Azərbaycanda deyil, Özbəkistanda, 
Türkmənistanda və Tatarıstanda aspirant, dis-
sertant və doktorantlara rəhbərlik etmiş, onlar-
ca elmlər doktoru, 50-yə yaxın elmlər namizədi 
yetişdirmişdir. Görkəmli alim Türkiyə və bir 
sıra Şərq ölkələrinin ən mötəbər akademiyaları-
nın fəxri üzvü seçilmişdir. 

Həmid Araslının yeniyetməlik və gənclik 
dövrünün Gəncə fəaliyyəti barədə də geniş 
söhbət açılıb. Qeyd edilib ki, 1909-cu ilin 
fevral ayının 23-də Gəncədə dünyaya göz açan 
Həmid Araslının atası Hacı Məhəmmədtağı 
Ərəszadə zəmanəsinin mükəmməl təhsilli 
alim-ruhanilərindən olub. Atası qəzetlərdə çıxış 

edər, şəriət məsələləri ilə bağlı mülahizələr 
söylərdi. Ərəb dilindən etdiyi bəzi tərcümələri 
və yazdığı “Vəşrihi-fəraiz” adlı kitab alimin 
kitabxanasında saxlanılır. H.Araslı iki yaşına 
çatmamış atası vəfat edib. Savadlı qadın olan 
anası Dürrübəyim xanım oğluna xalq yaradıcı-
lığına dərin maraq aşılaya bilib.

H.Araslı 1915-ci ildə Gəncənin Şah 
Abbas məscidi nəzdindəki mədrəsədə təhsil 
almağa başlayıb və çox keçməmiş anasını 
da itirərək qohumlarının himayəsində ya-
şamalı olub. 1922-ci ildən 1926-cı ilədək 
Gəncə Darülmüəllimi Seminariyasında təhsil 
alan Araslı seminariyanı bitirib Nəbiağalı 
kənd məktəbində əvvəlcə müəllim, sonra isə 
direktor vəzifəsində işləyib. O, bu illərdə 
folklor nümunələrini toplamaqla məşğul olub, 
tələbələrini də bu işə cəlb edib. 1929-cu ildə 
Bakıya gəlib. Azərbaycan Dövlət Pedaqo-
ji İnstitutunun dil və ədəbiyyat fakültəsinə 
daxil olub, institutu vaxtından əvvəl bitirib və 
1931-ci ildə yenidən Gəncəyə qayıdaraq maarif 
şöbəsində müdir müavini vəzifəsində işləyib. 

Konfrans zalının foyesində Həmid Araslı-
nın həyat və yaradıcılığına həsr olunan sənədli 
film və kitab sərgisi nümayiş etdirilib.

Hamlet QASIMOV, 
“Xalq qəzeti”nin 

bölgə müxbiri 

